
Azərbaycan Prezidentinin 
elmə qayğısı və baxı܈ları

III MƏQALƏ

2 istiqamətdə 
ikisəviyyəli vəhdət

Bu mövzuda II məqalədə vurğulanmış-
dır ki, davamlı yeniləşmə prosesi əsasında 
özünün yeni inkişaf mərhələsinə qədəm 
qoymuş AMEA, iki səviyyədə, lakin bir-bi-
ri ilə sıx əlaqədə iki istiqamət üzrə qarşıya 
qoyduğu elmi məqsədlərə nail olmağa çalı-
şır. Birinci səviyyə, ümumiyyətlə, təşkilatın 
struktur-funksional yeniləşməsi ilə bağlıdır. 
İkinci səviyyə isə elmi yaradıcılıqla bey-
nəlxalq əlaqələrin müasir tələblərə uyğun 
əlaqələndirilməsidir. 

Birinci istiqamət AMEA rəhbərliyinin 
Prezident İlham Əliyevin Azərbaycanın 
strateji inkişaf konsepsiyasına uyğun olaraq 
təşkilatın yeniləşməsinin ümumi prinsipləri-
ni müəyyən etməsi ilə əlaqəlidir. 

İkinci istiqamət isə müəyyən edilən 
yeniləşmə prinsiplərinin praktiki-tətbiqi as-
pektdə həyata keçirilməsidir. 

Birinci istiqamətin əsasında Azərbayca-
nın strateji inkişaf konsepsiyasında müəy-
yən edilmiş Milli Prioritetlər dayanır. Hə-
min prioritetlərin ruhuna və qarşıya qoyulan 
hədəflərinə uyğun olaraq AMEA rəhbərliyi 
aşağıdakı istiqamətlər üzrə 2022-ci ilin pa-
yızından başlayaraq yeniləşmə prosesini ar-
dıcıl olaraq aşağıdakı mexanizmlərlə həyata 
keçirir:

“glkənin strateji inkişaf konsepsiya-
sı çərçivəsində qarşıya qoyulan məqsəd-
lərə çevik və keyfiyyətli nail olmaq üçün 
AMEA-nın struktur-funksional quruluşunda 
islahatların aparılması�

Birinci bənddə müəyyən edilən məqsəd 
kontekstində AMEA-da elmi fəaliyyətin təş-
kilinin yeniləşməsi�

İkinci bəndin daha konkret səviyyəsi 
kimi qəbul edilə bilən elmi-tədqiqat institut-
larında Prezident İlham Əliyevin müəyyən 
etdiyi strateji inkişaf konsepsiyasına uyğun 
mövzuların tədqiqinə üstünlüyün verilməsi�  

Bütövlükdə ən müasir yanaşmalardan 
faydalanmaq üçün AMEA-da rəqəmsallaş-
dırma və elektronlaşdırma prosesinin key-
fiyyətcə yeni səviyyəyə yüksəldilməsi�   

Nəhayət, qarşıya qoyulan vəzifələri tam 
yerinə yetirmək üçün AMEA üçün uyğun 
beynəlxalq əməkdaşlıq mühitinin yaradıl-
ması. Vurğulanan aspektdə ölkənin ali elmi 
təşkilatının beynəlxalq elmi əlaqələrinin 
daha da genişləndirilməsi, dərinləşdirilməsi 
və inkişaf etdirilməsi”. 

AMEA-nın yeniləşmədə 
prioritetləri

Vurğulanan səviyyələr və istiqamətlər 
AMEA rəhbərliyinin müəyyən etdiyi 7 pri-
oritet istiqamətlərdə konkret reallaşma ifa-
dəsini tapmışdır. Onların birincisi AMEA-nı 
ölkəmizin əsas Azərbaycanşünaslıq mərkə-
zinə çevirməyi əsas vəzifə kimi müəyyən 
edir. İkincisi türk dünyası üzrə tədqiqatların 
miqyasının genişləndirilməsi və əməkdaşlı-
ğın yeni səviyyəyə yüksəldilməsi ilə bağlı-
dır. hçüncüsü rəqəmsallaşma, süni intellekt 
və kibertəhlükəsizliklə əlaqəlidir. 

Prezident İlham Əliyevin nitqi fonunda 
sonrakı prioritetləri də bir daha xatırlatmaq 
lazım gəlir. Onlar açağıdakılardır:

“4. Geniş mənada dünya elminə inteq-
rasiyanı məqsədyönlü şəkildə təşkil etmək 
məqsədilə beynəlxalq elmi təşkilatların işin-
də yaxından iştirak etmək, ölkəmizi yüksək 
səviyyədə təmsil etmək, dünya elminin ən 
yeni təcrübələrini Akademiyaya tətbiq et-
məklə yeniləşməni daha da sürətləndirmək 
lazımdır. 

5. Akademiyanın gəncləşdirilməsinin 
genişləndirilməsi üçün “Gənc Akademiya” 
layihəsinin həyata keçirilməsinə ehtiyac 
vardır. 

6. Azərbaycan elmində, o cümlədən də 
Akademiyada doktorantura təhsilinin Qərb 
modelinə uyğunlaşdırılmasına ehtiyac vardır. 
Doktorantura özünəməxsus tədris planı, fənn 
proqramları, kredit vahidləri, dərs sistemi 
olan bir təhsil səviyyəsinə çevrilməlidir. 

7. AMEA-da struktur islahatlarının da-
vam etdirilməsi yolu ilə mövcud idarəetmə 
strukturlarının yeniləşdirilməsinə nail ol-
maq yeni tarixi dövrün irəli sürdüyü tələb-
lərdəndir”.

Prezidentin tezisləri və 
ilk 3 prioritet

İlk üç prioritet prizmasında Azərbaycan 
rəhbərinin fundamental mahiyyətli tezislə-
rinə baxaq. İlham Əliyev nitqində vurğula-
mışdır: “Süni intellekt. On il bundan əvvəl 
bu barədə heç kim heç nə danışmırdı. Bu 
gün artıq bu, ölkələrin gələcək inkişafının 
ayrılmaz hissəsidir. Biz burada geri qalma-
malıyıq. Ona görə dövlət lazımi addımları 
atır. Biz hər zaman əsas aparıcı xəttin, yəni, 
"mainstream"in, əgər belə demək mümkün-
dürsə, arxasınca gedirik və geri qalmamalı-
yıq. Ona görə Azərbaycanda süni intellektin 
həm inkişafı, həm də həyatda, iqtisadiyyat-
da, texnoloji inkişafda tətbiqi bu gün real-
lıqdır və əlbəttə ki, biz burada Azərbaycan 
alimlərinin fəal iştirakını gözləyirik.

Bu istiqamətdə aparılan digər islahat-
lar nəticəsində əldə edilmiş uğurlar rəqəm-
sallaşma ilə bağlıdır. Biz rəqəmsallaşmanı 
ölkəmizdə geniş miqyasda tətbiq edirik və 
bunun faydasını görürük...

Digər vacib məsələ kibertəhlükəsizliklə 
bağlıdır. İndi dünyada kiberhücumlar geniş 
vüsət alıb. Azərbaycan da bu hücumlara bu 
il məruz qalmışdır və Kibertəhlükəsizlik 
Mərkəzinin yaradılması vaxtında atılmış 
addımdır. Biz beynəlxalq tərəfdaşlarla, bu 
sahədə böyük təcrübəyə malik olan şirkət-
lərlə çox geniş proqramlar üzərində işləyirik 
ki, özümüzü maksimum dərəcədə qoruya 
bilək, müdafiə edə bilək. Çünki kibertəh-
lükəsizlik, yəni, virtual təhlükəsizlik deyil. 
Bu, hər bir ölkənin fiziki təhlükəsizliyidir. 
Bu gün həm müharibələrin, deməli, aparıl-
ma qaydaları dəyişir, təhlükələrin mənbələri 
dəyişir və dünya dəyişir..”.

Dövlət başçısı süni intellekt probleminə 
aparıcı xəttin arxasınca getmək vərdişinə 
son qoymaq kontekstində yanaşması tam 
yerində və zamanındadır. Əgər süni intellekt 
dünya üçün “mainstream”dırsa və o dəyişir-
sə, yeniləşən Azərbaycan üçün də eyni tələb 
keçərlidir. Bəs buna necə nail olmaq müm-
kündür? İlham Əliyev dəqiq adresi göstərir: 
ELM� 

Deməli, AMEA-nın prioritet istiqamət-
lər sırasında süni intellekt məsələsinə xüsusi 
yer verməsi həm düzgün addımdır, həm də 
strateji baxımdan Azərbaycanın qlobal miq-
yasda aparıcı xəttə ("mainstream") uyğun-
laşması üçün əhəmiyyətli məqamdır. Çünki 
süni intellektin tərəqqi üçün aparıcı olması 
onun müxtəlif koqnitiv və sosial aspektlərdə 
ciddi, dərin və geniş araşdırılması əsasında 
mümkündür. AMEA-nın bu strateji vizyo-
na uyğun prioritet müəyyən etməsi vacib 
məqamlardan biridir. 

Eyni məntiqlə rəqəmsallaşma və ki-
bertəhlükəsizliyin prioritet tədqiqat is-
tiqamətlərinin tərkib hissəsi olması izah 
edilə bilər. 

4–7-ci prioritetlər: 
Prezidentin tələbləri 

prizmasında
Vurğuladığımız anlamda dövlət baş-

çısının nitqində irəli sürdüyü tezislərin 
işığında 4-7-ci prioritetlər də çox maraqlı 
təsir bağışlayırlar. Çünki onlar dövlət baş-
çısının AMEA-nın 80 illik yubiley tədbi-
rindəki nitqində bir daha vurğuladığı çox 
mühüm və aktual vəzifələrin reallaşması ilə 
sıx bağlıdırlar. Akademiyanın rəhbərliyinin 
müəyyən etdiyi 4-7-ci prioritetlərin məğzi 
aşağıdakı kimidir: “4. Dünya elminə inteq-
rasiyanı məqsədyönlü şəkildə təşkil etmək� 
5. Akademiyanın gəncləşdirilməsinin ge-
nişləndirilməsi üçün “Gənc Akademiya” la-
yihəsini həyata keçirmək� 6. Elm və təhsilin 
müasir tələblərə uyğun inteqrasiyasına nail 
olmaq� 7. Mövcud idarəetmə strukturlarını 
yeniləşdirimək”. 

Bunlardan ikisi kadrların yetişdirilmə-
sinə (5 və 6-cı prioritetlər), biri idarəetməyə 
(7-ci prioritet) və biri də Azərbaycan elmini 
dünya elminə inteqrasiya etməyə aiddir (4-
cü prioritet). Dünya elminə inteqrasiyanın 
bazasında kadrların hazırlanması vəzifəsi 
dayanır. Onun da ümumi istiqamətini elm 
və təhsilin inteqrasiyasının müasir tələblərə 
uyğunlaşdırılması təşkil edir. 

Həmin prosesdə kadrların gəncləşdiril-
məsi xüsusi yer tutur (“Gənc Akademiya” 
onun akademik mahiyyətli yeni institut-

laşması formasıdır). Əsas kadr qaynağı isə 
elmlə təhsilin optimal inteqrasiyası çətiri 
altında doktorantura sisteminin keyfiyyətcə 
yeniləşmsi ilə bağlıdır.  

Digər aktual məsələ kimi elmi idarəet-
mənin yeniləşməsini vurğulaya bilərik. 
Yəni kadrların hazırlanması (gəncləşdirilmə 
mərkəzi kimi “Gənc Akademiya”nın da-
vamlı inkişafı+doktorantura sisteminin güc-
ləndirilməsi) ilə yanaşı elmi idarəetmənin 
yeniləşməsi də dünya elminə inteqrasiyada 
strateji mahiyyəti olan məsələdir. Bütövlük-
də idarəetmənin yeniləşməsi, məqsədyönlü 
şəkildə komanda fəaliyyəti göstərə biləcək 
strukturların hazırlanması əsasında key-
fiyyətli kadr hazırlığına nail olmaq müm-
kündür. Yeniləşmə kursunun bu aspektinin 
arxiəhəmiyyətli olduğu Azərbaycan Pre-
zidentinin sosio-humanitar sahə ilə bağlı 
nitqində ifadə etdiyi iki məsələnin işığında 
daha aydın görünür.    

Birincisi, ölkə rəhbəri ifadə etmişdir: 
“Bu gün də bu barədə danışmaq istəyirəm 
ki, biz öz tariximizi tədqiq və təbliğ etmə-
liyik. Azərbaycan vətəndaşları, Azərbaycan 
gəncləri bizim zəngin tariximizi bilməlidir-
lər. Bilməlidirlər ki, Azərbaycan xalqının 
tarixi, dövlətçilik tariximiz, xalqımızın qu-
rub-yaratma qabiliyyəti çoxəsrlidir. Azər-
baycan xalqı böyük coğrafiyada yaşayıb və 
yaşayır”.

Buradan dövlət başçısı olduqca vacib 
olan demoqrafiyanın siyasi kontekstinə ke-
çir. İlham Əliyev deyir: “Təkcə onu demək 
kifayətdir ki, bizim hüdudlarımızın o tayın-
da hər istiqamət üzrə Azərbaycan əhalisi 
yaşayır. Ermənistanda da yaşayıb, amma 
oradan qovulub. Amma əminəm ki, yenə 
də yaşayacaq. Çünki biz bu gün bütün qon-
şu ölkələrlə sərhədlərimizin o tayında gö-
rürük ki, orada Azərbaycan əhalisi öz əzəli 
tarixi torpaqlarında yaşayır və yaşadıqları 
ölkələrdə ləyaqətli vətəndaşlar kimi yaşa-
yırlar”.

Bu fikirlərdə məharətlə demoqrafik xa-
rakteristikanın fəlsəfi və politoloji aspektləri 
vəhdətdə ifadə edilmişdir. Birincisi, Azər-
baycan xalqı müasir Azərbaycan Respub-
likasının hazırkı siyasi-coğrafi sərhədlərini 
aşır. Ancaq sərhədlərin o tayında yaşayan 
azərbaycanlılarla həyat tərzi siyasi mentali-
teti, psixologiyası və sosial davranışları tam 
üst-üstə düşür. Konkret olaraq, Azərbaycan 
Respublikası dövləti və cəmiyyəti kimi 
sərhədin o tayında yaşayan azərbaycanlılar 
da sülhsevər, barışcıl, separatizmdən uzaq 
toplumlardır. Həm də onlar yaşadıqları 
ölkələrin dövlətçiliyinə zidd heç bir fəaliy-
yət göstərməmişlər və göstərməyəcəklər� 
Bu səbəbdən azərbaycanlılar hər ölkədə lə-
yaqətli vətəndaşlardırlar�

Prezidentin nitqindən bu bağlılıqda bir 
fraqment: “Azərbaycanlılar heç vaxt sepa-
ratizm xəstəliyinə düçar olmamışlar. Bizim 
xalqımız yaşadığı ölkələrin dövlətçiliyinə 
töhfə verib və bu gün heç bir ölkədə azər-
baycanlılar heç bir dövlət üçün, heç bir 
başqa xalq üçün problem yaratmır və yarat-
mayacaq”.

Bu əsasda Azərbaycan rəhbəri çox prin-
sipial bir qənaətə gəlir və onu aşağıdakı kimi 
formulə edir: “Ona görə azərbaycanlıların 
indiki Ermənistana qayıtması Ermənistan 
xalqını və dövlətini qorxutmamalıdır”. 

Bütün bunların fonunda dövlət başçısı 
Azərbaycan alimləri qarşısına dövlətçilik 
baxımında böyük əhəmiyyəti olan iki vəzifə 
qoyur. Onlardan biri tarixin dərin fəlsəfi, 
politoloji, kulturoloji, antropoloji və s. öy-
rənilməsi əsasında Böyük Qayıdışın adekvat 
elmi obrazını yaratmaqla bağlıdır. Digəri 
isə ana dilimizin dövlət dili kimi şə൵aflığı-
nı, cəmiyyətdəki statusunu və funksional-
laşmasını ciddi yeni fəlsəfi–elmi əsaslarla 
tədqiq etmək bazasında, onun linqvistik, 
kommunikativ və təsir faktoru olaraq yeni 
səviyyəyə yüksəltməyin nəzəri-metodoloji 
obrazını yaratmaqdan ibarətdir. 

Hər iki vəzifə elmi baxımdan çox əhə-
miyyətlidir və onların AMEA-nın yeniləşmə 
kursu çərçivəsində yerinə yetirilməsi tama-
milə mümkündür� Lakin məsələnin bu tərəfi 
ayrıca təhlil edilməlidir� Bununla bağlı, xü-
susi məqalələr silsiləsi nəzərdə tuturuq. 

Füzuli QU R B A N O V ,  
;Q-nin analitiki, 

fəlsəfə elmləri doktoru

Azərbaycan–NATO: əməkdaşlıq hədəfləri

Noyabrın 6-da Azərbaycanın xarici işlər naziri Ceyhun Bayramov 
ölkəmizdə səfərdə olan NATO nümayəndə heyəti ilə görüşüb.

Nümayəndə heyətinə Türkiyə, Yunanıs-
tan, Macarıstan, Monteneqro, Niderland, 
Şimali Makedoniya, Norveç, Slovakiya, Slo-
veniya, İsveç, Çex, Portuqaliya, İspaniyanın 
NATO-dakı daimi nümayəndələri, eləcə də 
ABŞ və Fransanın NATO-dakı daimi nü-
mayəndələrinin müavinləri daxildir.

Görüşdə Azərbaycan və NATO əməkdaş-
lıq gündəliyinin əsas aspektləri, habelə regi-
onal və beynəlxalq təhlükəsizlik məsələləri, 
Azərbaycan ilə Ermənistan arasında sülh 
prosesinin cari vəziyyəti və perspektivləri 

müzakirə olunub.
İşğal tarixi, postmünaqişə dövründə böl-

gədə mövcud təhlükəsizlik vəziyyətindən 
bəhs edən nazir Ceyhun Bayramov Vaşinqton 
Sammiti çərçivəsində əldə olunmuş razılıq-
lar və sülh perspektivləri, bölgədə nəqliyyat 
dəhlizləri üzrə planlar barədə səfirlərə məlu-
mat verib. Bununla yanaşı, bölgədəki mina 
təhdidi diqqətə çatdırılıb.

XQ

QHT-lər və “Qərbi Azərbaycana qayıdış” 

Noyabrın 6-da QHT-lərə Dövlət Dəstəyi Agentliyinin təşkilatçılığı ilə Bakı 
Konqres Mərkəzində “Qərbi Azərbaycana qayıdış” mövzusunda ictimai 
müzakirə keçirilib. 

Toplantının moderatoru, “Simurq” Azər-
baycan Mədəniyyət Assosiasiyasının səd-
ri, professor Fuad Məmmədov bildirib ki, 
AMEA-nın 80 illik yubileyinə həsr olunmuş 
yığıncaqda Prezident İlham Əliyevin proq-
ram xarakterli çıxışı Azərbaycan QHT-ləri 
qarşısında da yeni çağırışlar və vəzifələr 
müəyyənləşdirir. “Azərbaycan QHT-ləri Qər-
bi Azərbaycan mövzusu istiqamətində fəaliy-
yətini daha da gücləndirməlidir. Azərbaycan-
lıların indiki Ermənistana sülh şəraitində dinc 
yolla qayıdışı təməl insan hüquqları məsələ-
sidir. Prezident İlham Əliyevin vurğuladığı 
kimi, bu, Ermənistan xalqını və dövlətini 
qorxutmamalıdır”, - deyə o əlavə edib.

QHT-lərə Dövlət Dəstəyi Agentliyinin 
icraçı direktoru Aygün Əliyeva Qərbi Azər-
baycan mövzusunda QHT layihələrinin key-
fiyyət və kəmiyyət göstəricilərinin getdikcə 

yüksəldiyini açıqlayaraq deyib: “Əgər 2022-
ci ildə bu istiqamət üzrə Agentlik xətti ilə 24 
layihə maliyyələşdirilmişdisə, 2025-ci ildə 
belə layihələrin sayı 51-ə çatıb. Bu, rekord 
göstəricidir”.

Azərbaycan Milli QHT Forumu İdarə 
Heyətinin üzvü Zaur İbrahimli, “Azərbaycan 
Kartoqrafları” İctimai Birliyinin sədri Müqa-
bil Bayramov, “Konstitusiya” Araşdırmalar 
Fondunun rəhbəri Əliməmməd Nuriyev, 
Mirzə Ələkbər Sabir Fondunun sədri Sevda 
Tahirli, Azərbaycan Gənc Müəllimlər Asso-
siasiyasının təmsilçisi Pərvinə Qədimova, 
"Çapar-Milli İrsin Tədqiqi Mərkəzi" İctimai 
Birliyinin sədri Dilqəm Əhməd  çıxış edərək 
müzakirə olunan mövzunun müxtəlif aspekt-
ləri barədə fikirlərini bölüşüblər. 

AKTUAL

Mərkəzi Bank Şirvanda görüş keçirib
Maliyyə xidmətləri sahəsində vətəndaşların hüquqlarının qorunması, 

habelə onlara göstərilən xidmət səviyyəsinin yüksəldilməsi istiqamətində 
Azərbaycan Respublikasının Mərkəzi Bankı (AMB) Şirvan şəhərində 
vətəndaşlarla səyyar görüş keçirib.

AMB-dən bildirilib ki, vətəndaşların 
müraciətləri əsasən rəsmiləşdirilmiş kredit 
müqavilələri üzrə mövcud faiz dərəcələrinin 
aşağı salınması, aylıq kredit ödəniş məb-
ləğlərinin azadılması olmaqla, ümumilikdə 
kredit öhdəlikləri üzrə güzəşt istənilməsi ilə 
bağlı olub.

Müraciətlər üzrə görüşdə iştirak edən 
vətəndaşlara Mərkəzi Bankın qanunvericilik-
lə müəyyənləşdirilmiş səlahiyyətləri çərçivə-
sində məlumat verilib.

XQ

Tbilisidə Zəfər Günü qeyd olunub

Noyabrın 6-da Azərbaycanın Gürcüstandakı səfirliyinin təşkilatçılığı, 
Diasporla İş üzrə Dövlət Komitəsinin dəstəyi ilə Tbilisidə Şota Rustaveli adına 
Milli Teatrda 8 Noyabr Zəfər Günü münasibətilə bayram şənliyi keçirilib. 

Bayram konsertini Azərbaycan və 
Gürcüstan parlamentlərinin deputatları, 
Qazaxıstanın və Türkmənistanın səfirlə-
ri, Türkiyə səfirliyinin əməkdaşları, hər 
iki ölkənin dövlət və hökumət rəsmiləri, 
SOCAR-ın Gürcüstan nümayəndəliyinin, 
AZEBİ-nin rəhbərliyi və üzvləri, icma 
üzvləri, ictimaiyyət nümayəndələri izlə-
yiblər.

Azərbaycanın Gürcüstandakı səfiri 
Faiq Quliyev dövlətimizin sülhsevər si-
yasəti, torpaqlarımızın işğaldan azad olun-
ması üçün atılmış diplomatik addımlar 
barədə ətraflı məlumat verib. O, Gürcüs-
tanda yaşayan soydaşlarımızın Azərbay-
cana göstərdiyi böyük maddi və mənəvi 

dəstəyi yüksək qiymətləndirərib.
Diasporla İş üzrə Dövlət Komitəsinin 

sədr müavini Vaqif Seyidbəyov Vətən mü-
haribəsi zamanı xalqımızın və dünya azər-
baycanlılarının birliyindən danışıb. Milli 
Məclisin deputatı Arzu Nağıyev savaş döv-
ründə Gürcüstan dövlətinin hava məkanını 
bağlamasını yüksək qiymətləndirib. 

Sonra mərasimi konsert proqramı ilə 
davam edib. Müğənni Zamiq Hüseynov 
vətənpərvərlik mövzusunda mahnılarla, 
Gürcüstanın Dövlət Rəqs Akademiyasının 
“Erisioni” dövlət ansamblı rəqs nömrələri 
ilə çıxış edib.

XQ

Aygun
Машинописный текст
S.7.




